
Ganesha Pratahsmarana

ಶ್ರೀಗಣೇಶಪ್ರಾತಃಸ್ಮರಣಂ

ಉತ್ತಿಷ್ಠೋತ್ತಿಷ್ಠ ಹೇರಂಬ ಉತ್ತಿಷ್ಠ ಬ್ರಹ್ಮಣಸ್ಪತೇ .

ಸರ್ವದಾ ಸರ್ವತಃ ಸರ್ವವಿಘ್ನಾನ್ಮಾಂ ಪಾಹಿ ವಿಘ್ನಪ ..

ಆಯುರಾರೋಗ್ಯಮೈಶ್ವರ್ಯಂ ಮಾಂ ಪ್ರದಾಯ ಸ್ವಭಕ್ತಿಮತ್ .

ಸ್ವೇಕ್ಷಣಾಶಕ್ತಿರಾದ್ಯಾ ತೇ ದಕ್ಷಿಣಾ ಪಾತು ಮಂ ಸದಾ ..

ಪ್ರಾತಃ ಸ್ಮರಾಮಿ ಗಣನಾಥಮನಾಥಬಂಧುಂ
ಸಿಂದೂರಪೂರಪರಿಶೋಭಿತಗಂಡಯುಗ್ಮಂ .

ಉದ್ದಂಡವಿಘ್ನಪರಿಖಂಡನಚಂಡದಂಡ-

ಮಾಖಂಡಲಾದಿಸುರನಾಯಕವೃಂದವಂದ್ಯಂ .. 1..

ಪ್ರಾತರ್ನಮಾಮಿ ಚತುರಾನನವಂದ್ಯಮಾನ-

ಮಿಚ್ಛಾನುಕೂಲಮಖಿಲಂ ಚ ವರಂ ದದಾನಂ .

ತಂ ತುಂದಿಲಂ ದ್ವಿರಸನಾಧಿಪಯಜ್ಞಸೂತ್ರಂ
ಪುತ್ರಂ ವಿಲಾಸಚತುರಂ ಶಿವಯೋಃ ಶಿವಾಯ .. 2..

ಪ್ರಾತರ್ಭಜಾಮ್ಯಭಯದಂ ಖಲು ಭಕ್ತಶೋಕ-
ದಾವಾನಲಂ ಗಣವಿಭುಂ ವರಕುಂಜರಾಸ್ಯಂ .

ಅಜ್ಞಾನಕಾನನವಿನಾಶನಹವ್ಯವಾಹ-

ಮುತ್ಸಾಹವರ್ಧನಮಹಂ ಸುತಮೀಶ್ವರಸ್ಯ .. 3..
ಶ್ಲೋಕತ್ರಯಮಿದಂ ಪುಣ್ಯಂ ಸದಾ ಸಾಮ್ರಾಜ್ಯದಾಯಕಂ .

ಪ್ರಾತರುತ್ಥಾಯ ಸತತಂಯಃ ಪಠೇತ್ಪ್ರಯತಃ ಪುಮಾನ್ .. 4..

ಕರಾಗ್ರೇ ಸತ್ಪ್ರಭಾ ಬುದ್ಧಿಃ ಕಮಲಾ ಕರಮಧ್ಯಗಾ .

ಕರಮೂಲೇ ಮಯೂರೇಶಃ ಪ್ರಭಾತೇ ಕರದರ್ಶನಂ ..

ಜ್ಞಾನರೂಪವರಾಹಸ್ಯ ಪತ್ನಿ ಕರ್ಮಸ್ವರೂಪಿಣಿ .

ಸರ್ವಾಧಾರೇ ಧರೇ ನೌಮಿ ಪಾದಸ್ಪರ್ಶಂ ಕ್ಷಮಸ್ವ ಮೇ ..

ತಾರಶ್ರೀನರ್ಮದಾದೂರ್ವಾಶಮೀಮಂದಾರಮೋದಿತ .

ದ್ವಿರದಾಸ್ಯ ಮಯೂರೇಶ ದುಃಸ್ವಪ್ನಹರ ಪಾಹಿ ಮಾಂ ..

ವಕ್ರತುಂಡ ಮಹಾಕಾಯ ಸೂರ್ಯಕೋಟಿಸಮಪ್ರಭ .

ನಿರ್ವಿಘ್ನಂ ಕುರು ಮೇ ದೇವ ಸರ್ವಕಾರ್ಯೇಷು ಸರ್ವದಾ ..

ಶ್ರೀಗಣೇಶಪ್ರಾತಃಸ್ಮರಣಂ

ಗಣನಾಥಸರಸ್ವತೀರವಿಶುಕ್ರಬೃಹಸ್ಪತೀನ್ .

ಪಂಚೈತಾನಿ ಸ್ಮರೇನ್ನಿತ್ಯಂ ವೇದವಾಣೀಪ್ರವೃತ್ತಯೇ ..

ವಿನಾಯಕಂ ಗುರುಂ ಭಾನುಂ ಬ್ರಹ್ಮವಿಷ್ಣುಮಹೇಶ್ವರಾನ್ .

ಸರ್ಸ್ವತೀಂ ಪ್ರಣೌಮ್ಯಾದೌ ಸರ್ವಕಾರ್ಯಾರ್ಥಸಿದ್ಧಯೇ ..

ಅಭೀಪ್ಸಿತಾರ್ಥಸಿದ್ಧ್ಯರ್ಥಂ ಪೂಜಿತೋ ಯಃ ಸುರಾಸುರೈಃ .
ಸರ್ವವಿಘ್ನಹರಸ್ತಸ್ಮೈ ಗಣಾಧಿಪತಯೇ ನಮಃ ..
ಅಗಜಾನಪದ್ಮಾರ್ಕಂ ಗಜಾನನಮಹಿರ್ನಿಶಂ .

ಅನೇಕದಂ ತಂ ಭಕ್ತಾನಾಮೇಕದಂತಮುಪಾಸ್ಮಹೇ ..

ನಮಸ್ತಸ್ಮೈ ಗಣೇಶಾಯಯತ್ಕಂಡಃ ಪುಷ್ಕರಾಯತೇ .

ಯದಾಭೋಗಧನಧ್ವಾಂತೋ ನೀಲಕಂಠಸ್ಯ ತಾಂಡವೇ ..

ಕಾರ್ಯಂ ಮೇ ಸಿದ್ಧಿಮಾಯಾತು ಪ್ರಸನ್ನೇ ತ್ವಯಿ ಧಾತರಿ .

ವಿಘ್ನಾನಿ ನಾಶಮಾಯಾಂತು ಸರ್ವಾಣಿ ಸುರನಾಯಕ ..

ನಮಸ್ತೇ ವಿಘ್ನಸಂಹರ್ತ್ರೇ ನಮಸ್ತೇ ಈಪ್ಸಿತಪ್ರದ .

ನಮಸ್ತೇ ದೇವದೇವೇಶ ನಮಸ್ತೇ ಗಣನಾಯಕ ..

..ಇತಿ ಶ್ರೀಗಣೇಶಪ್ರಾತಃಸ್ಮರಣಂ ..

